
11. 12. sal.
Salmai girje



I galga šat æmbo olmuš, gutte ædnamest læ boattam,
suorgatussan orrot. 5 Mosesg. 10, 18.





11. Salma.




David hilggo dam rađe, atte ašes aibasrakkan hæittet son
galgga ja batarussi vuolgget, nanna dorvoin Ibmel ala doaivvo
son ibmelmættom vaššalaǯaides hævvanæme, 1–7.

1 Lavllomoapatægjai; Davidest.

Hærra ala dorvastam; moft cælkkebættet di dalle
muo sillui; mana bataret din vare ala nuftgo lodde;

2 dastgo gæč, ibmelmættosak gelddek davgesek,
njuolasek bigjek si garvesen davggesuona duokkai sævdnjaden
daid bačet, guđek duođalaǯak læk vaimost; 
Sal. 64, 4. 5.


3 dastgo vuođok njeiddujuvvujek; maid doaimat vanhurskes
olmuš?

4 Hærra læ su basse tempal sist, hærra thruonno
læ almest, su čalmek gečček, su gæčadæbme guoratalla
olbmui manaid. 
Es. 66, 1. Hab. 2, 20.


5 Hærra suogard dam vanhurskas, mutto dam ibmelmættom
ja su, gutte vækkavaldalašvuođa rakisen adna,
vašot su siello.

6 Son adda arvvet gielaid Ibmelmættomi bagjeli;
dolla ja rišša ja buolle biegga læ sin gærai oasse. 
1 Mosesg. 19, 24. Es. 38, 22.


7 Dastgo hærra læ vanhurskes, vanhurskesvuođa
rakisen son adna; duođalaš olbmu su čalmek oidnek.




12. Salma.




David vaidda olbmui suddolašvuođa, oskaldasmættomvuođa
ja čævllaivuođa, rokkadalle aldsis Ibmelest su væke ja dorvast
nannoset hærra sane ala, atte bæsstet son datto hæđalaš ibmelballolaǯaides,
2–9.

1 Lavllomoapatægjai šeminith[1] mield; David salma.

2 Bæste, hærračam! dastgo javkkam læ ibmelballo-


	↑ Sal. 6, 1.

